
ЮБИЛЕИ 

АНИСИМ Асламас /1924-2000/ 
иртнӗ ӗмӗрти вӑрҫӑ хыҫҫӑнхи ҫулсен-
че чапа тухнӑ композитор. 

Унпа пӗрле пурӑннӑ, пӗрле ӗҫленӗ 
чӑваш музыканчӗсен ӑрӑвӗнчен эпӗ 
кӑна юлтӑм пулас. Эпир тантӑшсем 
пулнӑ тесен те йӑнӑш мар: манран 
ҫур ҫул кӑна аслӑрахчӗ. Шупашкарти 
музыка училищине те пӗрле пырса 
кӗтӗмӗр: Анисима та, мана та Степан 
Максимович Максимов хӑй тӗрӗслерӗ. 
Анчах 1937 ҫул вӗҫӗнче пирӗн юратнӑ 
директора «халӑх тӑшманӗ» тесе тыт-
са кайрӗҫ. Ун чух Анисимпа эпӗ 
юлашки пухура юнашар ларнӑччӗ. Кай-
ран та эпир вӑрҫӑ пуҫланичченех пӗр-
пӗринчен уйрӑлман, общежитире те 
пӗр пӳлӗмрех пурӑнаттӑмӑр. 

Анисим Васильевич Васильев /ҫак 
хушаматпа пурӑннӑ вӑл вӑрҫӑччен/ 
Етӗрне районӗнчи Вӑрманкас Асла-
масра утӑ уйӑхӗн 24-мӗшӗнче хресчен 
ҫемйинче ҫуралнӑ. Каярахпа, вӑрҫӑ 
хыҫҫӑн, хӑйӗн хушаматне хӑех тӑван 
ял ячӗпе ҫыхӑнтарчӗ. 

Училищӗре иккӗмӗш курсра вӗреннӗ 
чухнех Анисим юрӑсемпе романссем 
кӗвӗлеме пуҫлать /ун чух хор дириже-
рӗсен класӗнче вӗренетчӗ/. Ҫапла, 
Ф.Тютчев поэзийӗпе хавхаланса, «Ве
сенняя гроза» тата «Весенние воды» 
романссем ҫырать, С.Алымов сӑвви 
тӑрӑх «Донцы-молодцы» юрӑ кӗвӗлет. 

Ҫамрӑк музыкант рояльпе тӗрлӗ 
импровизацисем калама ӑстаччӗ. 
Ҫавӑн пек самантсенче ҫуралчӗ те 
унӑн ҫав тери илемлӗ кёвви. Сӑвви 
камӑн пулнине халӗ ас тумастӑп, 
анчах пӗрремӗш куплетри сӑмахсем 
яланлӑха асра юлчӗҫ: 

Юлан утлӑ партизан 
Пынӑ урампа иртсе, 
Пӑхса юлнӑ кантӑкран 
Cap хӗр куҫҫульпе йӗрсе... 
Те «Сарӑ хӗр», те «Партизан 

вилӗмӗ» ятлӑччӗ сӑвви. Сӑвӑри сӑ-
нарсемпе килӗшсе кӗвви те героикӑл-
ла романтика туйӑмӗпе вӗриленнӗ. 
Вӑрҫӑччен ку юрӑ ниҫта та пичетлен-
мен, ӑна кам та пулин юрланине те ас 
тумастӑп. Композиторӑн чи илемлӗ 
юрри пулса юлчӗ вӑл. Ӗмӗрлӗхе кӗрсе 
юлчӗ. Автор ун чухне вун пиллӗкре 
кӑна пулнӑ вӗт. Тепӗр 24 султан тин 
илтрӗмӗр тепӗр хут ҫак кӗвве: компо
зитор ӑна «Шуршӑл тӑхлачи» музыкӑл-
ла комеди партитурине кӗртнӗ /«Надя 
юрри», ҫӗнӗ сӑввине В.Давыдов-Анат-
ри ҫырса панӑ/. 

А.Асламас талантлӑ музыкант пул-
ни вӑрҫӑ умӗнхи ҫулсенчех палӑ-
ратчӗ. Педагогсене те, пӗрле 
вӗреннӗ студентсене те вӑл хӑйӗн 
музыкӑри ӑсталӑхӗпе сахал мар 
тӗлӗнтеретчӗ. Акӑ пӗр тӗслӗх. 

...Ку вӑл 1940 ҫулхи ҫӗртме 
уйӑхӗнче пулнӑччӗ. Шупашкара Ле-
нинградра ӗҫлесе пурӑннӑ Влади
мир Иванишин /1908-1941/ компо
зитор килчӗ. Хӑйӗн пултарулӑхне 

опера ҫырас ӗмӗчӗ. И.Салампекӗн 
«Велиме» драма пичетленсе тухсанах 
/1940/ вӑл мана либретто ҫырма 
сӗнчӗ. Ҫырма та пуҫланӑччӗ эпӗ. 
Паллах, ку вӑл ун чух пирӗншӗн «ача 
вӑййи» ҫеҫ пулнӑ. Вӑрҫӑ хыҫҫӑн 
Киеври тата Мускаври консерватори-
сенчен вӗренсе тухсан Анисим опера 
жанрӗнче ӗҫлекен чи паллӑ компози-
торсенчен пӗри пулса тӑнӑ. Вӑл 
кӗвӗленӗ «Айтар», «Вӗҫленмен кӗвӗ» 

чӑваш музыка культурипе ҫыхӑнтар-
нӑскер, унччен вӑл чӑвашсен 
пӗрремӗш симфонийӗн /1936/ ав
торе пулнӑ. Хальхинче вара Влади
мир Георгиевич тин ҫеҫ пӗтернӗ 
«Нарспи» опера партитурине илсе 
килчӗ. 

Композитор хӑйӗн ҫӗнӗ произве-
денине пирвайхи хут музыка учили-
щин залӗнче рояльпе каласа кӑ-
тартрӗ. Оперӑна ҫавӑн чух Асламас 
та итлерӗ. Итленӗ те - чылай 
сыпӑка асра тытса юлнӑ. 

Опера авторӗсене В.Иванишин 
композиторпа П.Хусанкай либретти
ста, симфони оркестрне ертсе пынӑ 
И.Альтерман дирижера, залран тух-
са аялти хута аннӑ чух, чӑннипех 
тӗлӗнтермӗш япала кӗтнӗ: училищӗ-
ри пӗр класран тин ҫеҫ сӳтсе явнӑ 
опера увертюри янӑрама пуҫланӑ. 
Ана иккӗмӗш курс студенчӗ Анисим 
Васильев /Асламас/ нотӑсемсӗрех 
рояльпе каланӑ... Эпир пӗрле 
вӗреннӗ Аполлон Галкинпа ҫак са-
манта ялан аса илеттӗмӗр. 

Ҫавӑн чух ҫуралчӗ те Анисимӑн 

/П.Осипов либреттисемпе/, «Ҫеҫпӗл» 
/К.Поляковпа Г.Фере либреттипе/ 
сцена ҫинче лартса пачӗҫ. Унӑн 
«Вера Сарьяловӑпа» «Салампи» опе-
рӑсем те, «Хӗвеллӗ кунсем» тата 
«Шуршӑл тӑхлачи» музыка комедий-
ёсем те пур. Опера ҫырас ӗҫре 
уншӑн В.Иванишин чи пысӑк автори
тет пулнӑччӗ. Ҫапла вӑл пирӗн умра 
ялан палӑратчӗ. 

Тепӗр авторитет - ҫамрӑклах 
вилнӗ композитор тата пианист Ген
надий Воробьев /1918-1939/. Вал 
Мускав консерваторийӗнче вӗреннӗ 
чух Шупашкара ашшё патне час-
часах килетчӗ, училищӗре е академи 
театрёнче ирттернё концертсене хут-
шӑнатчӗ. Геннадий хӑйӗн хайлавёсе-
не фортепьянопа ӑста калани 
ёмёрлёхех асра юлчё. Асламас та 
ҫавӑн пек композитор пулма 
ӗмӗтленнӗ. Унӑн хваттерӗн ӗҫ 
пӳлӗмӗнче Г.Воробьевӑн пысӑк пор-
тречӗ ҫакӑнса тӑнӑ. 

Фортепьяно валли те сахал мар 
ҫырчӗ вӑл: икё концерт, соната, 
вариацисем, «Тӑван ялта» ярӑмри 

асра юлакан пьесӑсем тата автора 
чӑннипех чапа кӑларнӑ «Чӑваш 
рапсодийӗ» /оркестрпа перле кала-
малли/. Вӗсене хӑш-пӗрне концер-
тсенче Анисим хӑй калатчё. Компо-
зитор-пианистсем Г.Воробьевпа 
А.Асламассӑр пуҫне пирӗн урӑх 
пулман. 

Стихван Шавли сӑвви аса килет: 
Вылянчӑк аллусем-аристократӑн, 
Шутла сана хресчен ачи тесе. 
Орфей те илтнӗччӗ хӗпӗртесе. 
Вӗҫсе каяс пек ҫӗкленсе 

ларатӑн. 
...Пушаннӑ урампа киле уттартӑм: 
Петраркӑсем, Листсем, 

Чайковскисем 
Халь ҫуралма пуҫларӗҫ 

чӑвашсен. 
Килсе тапраннӑ шухӑша эп 

путрӑм. 
Ман шутпа, А.Асламаса Г.Воробь

евпа В.Иванишин симфонийӗсем те 
хавхалантарнӑ. Оркестр валли вӑл 
сахал мар произведени ҫырнӑ, ҫав 
шутра А.Г.Николаева халалланӑ «Кос
мос симфонийё» /1975 ҫ./. 

Ӑҫта кӑна янӑрамарӗ пуль «Асат-
тесен кёввисем» поэма, чӑвашсен 
паллӑ музыкантне А.С.Любимова ха-
лалланӑскер. Унӑн пластинки Япони-
ре те тухрё /солисчё А.Любимов/. 

Чӑвашра ҫуралса ӳснӗ А.Асламас 
композитор хӑйӗн пултарулӑхне 
пӗтӗмпех Чӑваш Ен сӑнарӗсемпе, 
тӑван халӑхӑн музыка фольклорӗпе 
ҫыхӑнтарчӗ. Халӑх юррисене те, 
пирӗн ҫыравҫӑсен хайлавӗсене те 
чунран юрататчӗ вӑл. Ҫакна 
К.В.Иванов поэзийӗнчен ҫуралнӑ 
«Поэта асӑнса» юрӑпа поэма сим
фони те лайӑх кӑтартса парать. 

Мӗн чухлӗ юрӑ ҫырса хӑварчӗ вӑл 
тӑван халӑх валли, вӗсем авторӑн 
11 пуххинче пичетленчӗҫ. Ёмӗрлӗхе 
юлчӗҫ «Савӑнӑҫ юрри», «Сӗрме ку-
пӑс», «Ас тӑватӑп», «Анлӑ Атӑл 
хӗрринче», «Тӑван хула», «Тупата», 
«Сӗм-сӗм вӑрман» тата ытти юра-
сем. Вӗсене Раҫҫей Федерацийӗн 
тата Чӑваш Республикин искусствӑ-
сен тава тивӗҫлӗ деятеле, Тӑван 
ҫӗршыв вӑрҫинче Брянскран Берли
на ҫитиччен утса тухнӑ Анисим 
Васильевич Асламас ҫырнӑ. Тӑван 
халӑхшӑн ӗҫленӗ композитора нихӑ-
ҫан та манмӗҫ. 

Юрий ИЛЮХИН, 
Раҫҫей Ф е д е р а ц и й ӗ н 

культурен тава т и в ӗ ҫ л ӗ 
ӗ ҫ ч е н ӗ . 


